
	EUSKARAZ BIZI

HH-LHko EKINTZEN DATA BASEA


	IKASTOLA
	

	EKINTZA

(izena)
	Euskararen eguna: abenduaren 3a

	HELBURUA
	Euskararen eguna ospatzea eta horretarako (BI) aste (BAT) lehenago ikastola girotzea. 

	NORI ZUZENDUA
	Ikastolako ikasle, irakasle eta gurasoei.

	ARDURADUNA
	Ikastola osoa; irakasleak, DBHko ikasleak...

	DESKRIBAPENA


	Hau proposamena baino ez da. Hainbat ekintza proposatzen dira, baina ikastola bakoitzak erabaki beharko du nola antolatu eguna eta aurreko asteak.

ASTE BATZUK LEHENAGO: Girotzeko ekintzen proposamena

Behar beharrezkoa da horrelako egun baten aurretik ikastola girotzea, egun horrek oihartzuna izan dezan astebete lehenago gutxienez ikastolan aldaketak sumatu beharko dira:

A) JAKINMINA PIZTEKO EKINTZAK.

B) EKINTZAK, MOTIBAZIO KANPAINAK... 

 C) IKASTOLAKO PAISAIA ALDATZEKO:

	BITARTEKOAK

(Giza baliabideak, baliabide materialak...)
	 

	BALORAZIOA


	


ERANSKINA:

XABIERKO FRANTZISKO

euskararen eguna

Euskararen Eguna ospatu zen abenduaren 3an, hala Euskal Herrian nola diasporako zenbait herritan ere. Berez, lehenengo Euskararen Eguna 1949ko abenduaren 3an egin zen. Orduan, espainiar estatuko egoera politikoa tarteko, Euskaren Egunaren ekitaldiak Iparraldean eta Amerikako hainbat lekutan burutu ziren. Jatorrian, ospakizun hau Eusko Ikaskuntzaren sorrerari estu loturik dago.

Erakunde dinamikoa

Eusko Ikaskuntza 1918an sortu zen, Araba, Bizkaia, Gipuzkoa eta Nafarroako Foru Aldundien eraginez. Urte horretako irailean bertan egin zuen lehen kongresua eta, bertan, erakundearen helburuak zehaztu ziren. Helburuetan nagusiena, euskal kulturaren sustapena eta iraupena ziurtatzea.

Garaiko erakunderik dinamikoena izan zen Eusko Ikaskuntza 1918tik 1936ra. Besteak beste, erakundeak etorkizuneko euskal unibertsitatearen diseinua egin zuen, autonomia estatutuaren testua idatzi, uda ikastaroak antolatu, Euskaltzaindiaren sorrera bultzatu, ikastoletarako testu-liburuak argitaratu e.a. Gainera, sei biltzar ere burutu zituen, arrakasta handiz burutu ere, aldian aldiko aditu eta ikertzailerik puntakoenak bildu baitzituen kongresu horietan.

Giro horretan, Eusko Ikaskuntzak euskal gizartearen arlo denetara zabaldu nahi izan zuen euskal kulturari buruzko kezka eta, Euskaltzaleak Bazkunak bitarte, antzerti eta olerti egunak, bertsolari egunak eta gisakoak antolatu izan zituen.

Nazioarteko Eusko Ikaskuntza

Eusko Ikaskuntzaren ekimenak bertan behera geratu ziren Espainiako Gerra Zibilaren eta gerra ostearen ondorioz. Iparraldean, Erakundearen sua pizturik iraunarazten saiatu zen Joxe Miel Barandiaran eta Nazioarteko Eusko Ikaskuntza bultzatu zuen. Horren bidez, beste bi biltzar ere egin zituen instituzio honek, bata Miarritzen 1948an eta bestea Baionan 1954ean. 1948an, gainera, Iparraldeko Euskaltzaleen Biltzarra ere lanean hasi zen eta euskararen aldeko kultur ekitaldiak berpiztu egin ziren. 

Ekimen hauek denek Euskararen Eguna aldarrikatzera bultzatu zuten Nazioarteko Eusko Ikaskuntza 1949ko abenduaren 3arekin batera. Harrezkero, ospakizunak egun horixe izan du egutegian.

Lehenengo Euskararen Eguna Lapurdin, Nafarroa Beherean eta Zuberoan ospatu zuten eta on handia egin zion bai euskarari, bai euskal literaturari oro har, idazle belaunaldi berriari ireki baitzion bidea. Idazle horien artean ziren, besteak beste, Piarres Lartzabal, Augustin Zubikarai, Piarres Xarriton, Mari Jeanne Minaberry, Iratzeder, eta beste batzuk.

Kanpoko Gizataldeen Mundu Biltzarra

Euskal Herrian ez ezik, Parisen, Mexikon, Caracasen, New Yorken eta bestetan ere ospatu zen Euskararen Eguna. Geroztik, urtero egin da egunaren ospakizuna, Xabierko Frantziskoren egunean beti ere.

1995ean, Kanpoko Gizataldeen Lehen Mundu Biltzarrean, Uruguaiko ordezkaritzak

egunaren berrindartzeko proposamena egin zuen. Diasporako euskaldunek egun handitzat zutena Euskararen Egun ofizial izendatzeko eskatu zuten uruguaiarrek.

Eusko Jaurlaritzak eta Euskaltzaindiak ontzat eman zuten proposamena eta abenduaren 3a, Xabierko Frantziskoren eguna, Euskararen Eguna izendatzea erabaki zuten.

Aurten, bestalde, eguna arrunt berezia izan da, 50 urte bete baitira lehen Euskararen Egun hartatik. Era askotako ekitaldiez gainera, Eusko Jaurlaritzako Kultura Sailak Xabierko Frantziskoren bizitza eta lanak biltzen dituen argitalpena kaleratu du.

ABENDUAREN 3AN EUSKARAREN EGUNA DELA ETA

Abenduaren 3an Nazioarteko euskararen eguna ospatuko da. Hau dela eta , zuengana zuzentzen gatzaizkizue, zuek ere, egun honen inguruan zuen  ekarpentxoa egin dezazuen.

Ikastolan, dakizuenez, euskararen normalizaziorako Euskaraz Biziko plangintza  eramaten dugu aurrera. Plangintza hau eraginkorra izateko denon parte hartzea beharrezkoa da: irakasle, ikasle, begirale, gurasoak, langile ez irakasleak..

Eta zer egin dezakezue, zuek gurasook euskararen aldeko normalizazioan?

Jarraian datozen proposamenetatik ziur, bat edo beste egin dezakezuela.Ekintza hauek urte osoan egitera animatu nahi zaituztegu , baina batez ere, aurtengo Nazioarteko Euskararen eguneko astean, abenduaren 1etik 5era, ikastola osoa inplikatu ahal izateko. 

Hona hemen hainbat proposamen

· Zuen seme-alabak euren artean eta beste kideen artean euskaraz egitera gonbidatu eta bultzatu, eta egiten dutenean positiboki baloratu

· Haurra bere lagunekin, euskaraz egitera bultzatu eta egiten dutenean positiboki baloratu

· Umeen aurrean euskarari prestigioa eta baliagarritasuna eman, ikastolako toki mugatuei dagokien hizkuntza baino zerbait gehiago dela ikustaraziz

· Euskal kulturara hurbildu. Euskarazko emanaldietara joanez, edo ipuin, musika edo bideo-zintak oparituz. Aukera aparta duzue abenduaren 4tik 8ra Durangoko Euskal liburu eta diskaren azokara zuen seme-alabekin joateko

· Etxean ditugun irratia, telebista eta ordenagailuan , ahal denean euskarazko programazioa, joko edo programak aukeratu

· Euskaraz ez badakizue, animatu eta euskaraz zerbait ikasi, edo-ta dakizuen apurra erabili ( etorri hona! Lo-lo egitera..)

· Zuei bururatzen zaizuena.....

EN TORNO AL DIA DEL EUSKARA DEL 3 DE DICIEMBRE
El próximo 3 de diciembre se celebra el dia internacinal del euskara. Con tal motivo nos dirigimos a vosotros, para pediros que en vuestra medida participeis de este dia.

Como sabeis en la ikastola tenemos un plan anual Euskaraz Bizi para la normalización del Euskara. Para que este plan sea efectivo es necesaria la inplicación de todos los agentes de la ikastola: profesores, almnos, monitores, trabajadores no docentes, padres...

Y que podeis hacer estos dias a favor de la normalización de el Euskara?

Seguro que podeis hacer alguna de las propuestas que os citamos a continuación. Os queremos animar ha que las hagais durante todo el año, pero sobre todo, en la semana del dia Internacional del Euskara, es decir del 1 al 5  de Diciembre. Para así, conseguir esta semana la implicación de toda la ikastola

He aqui las propuestas :

· Invitar a vuestros hijas-os a que hablen en euskara entre ellos y con el resto de miembros de la familia que sepan euskara y valorarlo positibimante

· Animar a que vuestros hijas-os hablen en euskara con sus amigos y compañeros de clase y valorarlo positivamente

· Prestigiar y dar valor al euskara delante de vuestros hijas-os, haciendoles ver que no solo es el idioma del espacio físico de la ikastola.

· Acercarlos a la cultura vasca, yendo a espectáculos en euskara y regalándoles cintas de video,libros o musika en euskara. Del 4 al 8 diciembre teneis una muy buena oportunidad para ir con vuestros hijos-as al la Feria del disco y libro vasco de Durango

· En la televisón, radio o ordenador que tenemos en casa, elegir programaciones, juegos y programas en euskara

· Lo que se os ocurra a vosotros....

Abenduaren 3a “EUSKARAREN EGUNA”

PREGOIA

Euskararen nazioarteko eguna ospatzen da gaur munduko txoko guztietan. Bai, munduko txoko guztietan! euskaldunok kontinente guztietan banandurik gaudelako. Eta euskara gutxien espero dugun munduko txokoetan entzun daitekeelako.
Lehenengo euskararen eguna 1949an ospatu zen, gaur bezalako egun batez. Duela urte asko eta asko. Jai hau Euskal Herrian eta atzerrian ere ospatzen da, kanpoan dauden euskaldunek ere jai bereziren bat egingo dute euren lurraldean, Argentinan, Uruguain,Venezuelan, Ingalaterran, Italian...toki askotan.  

Jarri zaitezte momentu batean pentsatzen, badakizue zuen moduko zenbat gazte eta ez hain gazte egongo diren momentu honetan jai honetaz gozatzen? Ba hainbat dira! Hainbat dira euskaraz ospatzen ari direnak jai hau! Hainbat pozik ikasi dutenak euskara! Eta hainbat euskaraz bizi direnak! 

Beraz, gaurkoan euskarak bildu gaitu, euskararen indarrak bildu ditu itsasoz bestaldeko euskaldunak eta Euskal Herrikoak.

Besterik gabe! Jai eguna hasi da; jolastu euskaraz, bizi euskaraz, ligatu euskaraz, ikasi euskaraz eta lan egin euskararen alde. Eztarriak apurtu arte abestu eta hitz egin!

